
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
       
	 
1. ՀՀ ֆինանսների նախարարություն
	16.05.2023թ.

	
	
№ 01/9-2/3442-2023


	Փոքր և միջին ջերմոցային տնտեսությունների ներդրման պետական աջակցության ծրագրի շրջանակներում առաջացած պարտավորությունները մարելու համար անհրաժեշտ 381,501.7 հազ. դրամն ամբողջությամբ նախատեսվում է հատկացնել 1022. ծրագրի «12011. Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառման համար նախատեսված գումարից վերաբաշխում կատարելու միջոցով, որի արդյունքում նախատեսվում է 276 հա-ով նվազեցնել նշված միջոցառման համար նախատեսված 1000 հա արդյունքային ցուցանիշը: Այս կապակցությամբ հարկ է նշել, որ Նախագծի հիմնավորմամբ բացահայտված չեն միջոցառման գծով նախատեսվող արդյունքային ցուցանիշների նվազեցման շարժառիթները՝ համապատասխան հիմնավորված գնահատականով, փոխարենն ընդամենը նշվել է, որ 1022 ծրագրի «12011․ Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառումից նվազեցվող գումարը տարվա ընթացքում վերականգնելու անհրաժեշտությունը բացակայում է։ Հարկ է նշել նաև, որ ՀՀ մշտապես գործող ֆինանսատնտեսական նախարարական կոմիտեի 07.02.2023թ. նիստում քննարկվել է Հայաստանի Հանրապետությունում գյուղատնտեսական նշանակության հողերի միավորման (կոնսոլիդացիայի) աջակցության 2023-2025 թվականների ծրագրում ((այսուհետ՝ Ծրագիր) ՀՀ կառավարության 04.08.2022թ. N 1220-Լ որոշում) փոփոխություններ կատարելու մասին ՀՀ կառավարության համապատասխան որոշման նախագիծը (որով առսջարկվում էր միավորվող հողամասի նվազագույն հանրագումարային մակերեսը 30 հա-ի փոխարեն սահմանել 10 հա, հաշվի առնելով ՀՀ գյուղատնտեսական նշանակության հողերի խիստ մասնատվածությունը և փոքր չափերը, ինչպես նաև հողերի շուկայի զարգացման նպատակով որոշումից առաջարկվում էր հանել միավորվող հողամասերի չօտարման պարտադիր պահանջը), և նշված նիստի ընթացքում որոշվել է հարցը հանել օրակարգից՝ առաջարկելով էկոնոմիկայի նախարարությանը շարունակել առաջնորդվել կառավարության արդեն իսկ գործող որոշմամբ՝ տարեվերջին ներկայացնելով մանրամասն տեղեկատվություն Ծրագրի կատարման և արձանագրված արդյունքների վերաբերյալ: Այս պարագայում ևս բացահայտման կարիք ունի Նախագծով միջոցառման գծով առաջարկվող արդյունքային ցուցանիշը նվազեցնելու հանգամանքը, քանի որ Ծրագրով 2023թ. համար միավորված հողերի ընդհանուր մակերեսը նախատեսվել է 1000 հա:

	                               Ընդունվել է
ՀՀ էկոնոմիկայի նախարարության կողմից առաջարկվել և իրականացվել է ՀՀ կառավարության 04.08.2022թ. N 1220-Լ որոշման մեջ փոփոխություն:
[bookmark: _Hlk135393619]Իրականացված փոփոխության հիման վրա Փոքր և միջին ջերմոցային տնտեսությունների ներդրման պետական աջակցության ծրագրի շրջանակներում առաջացած պարտավորությունները մարելու համար անհրաժեշտ 381,501.7 հազ. դրամն ամբողջությամբ նախատեսվում է հատկացնել 1022. ծրագրի «12011. Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառման համար նախատեսված գումարից վերաբաշխում կատարելու միջոցով: Ընդ որում առաջին կիսամյակի գումարը նախատեսվում է հատկացնել պետական բյուջեյի ժամանակավորապես ազատ միջոցների հաշվին, իսկ ինն ամսվա և տարեկան գումարները՝ 1022 ծրագրի «12011․ Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառման գումարներից՝ վերականգնելով առաջին կիսամյակի  ժամանակավորապես ազատ միջոցները:  Սակայն գումարի նվազեցման արդյունքում նախատեսված 1000 հա արդյունքային ցուցանիշը չի նվազեցվում:


	3.  1022. Ծրագրի 12011. Փոքր և միջին ջերմոցային տնտեսությունների ներդրման պետական աջակցության ծրագիր միջոցառման գծով նախատեսված գումարի հետ կապված հարկ է նշել, որ վերջինիս  եռամսյակային կտրվածքով բաշխվածությանը համապատասխանեցված չէ Նախագծին կից ներկայացված պետական աջակցություն տրամադրելու պայմանագրերի կնքման ամսաթվերից բխող փոխհատուցման տրամադրման ժամկետներին, եթե հաշվի առնենք այն հանգամանքը, որ ՀՀ կառավարության 14.11.2019թ. N 1612-Լ որոշմամբ հաստատված Փոքր և միջին ջերմատնային տնտեսությունների ներդրման աջակցության ծրագրի համաձայն (28-րդ կետի 7-րդ ենթակետ) ջերմատունը շահագործման պետք է հանձնվի պայմանագիրը կնքելու պահից առավելագույնը մեկ տարվա ընթացքում: 

	Չի ընդունվել 
Եռամսյակային կտրվածքով բաշխվածության անհամապատասխանությունը՝ Նախագծին կից ներկայացված «Պետական աջակցություն տրամադրելու վերաբերյալ» պայմանագրերի (այսուհետ՝ Պայմանագիր) կնքման ամսաթվերից բխող փոխհատուցման տրամադրման ժամկետներին, պայմանավորված է այն հանգամանքով, որ գյուղատնտեսական ծրագրերի իրականացման վարչության  կողմից շահառուների հետ ունեցած աշխատանքային քննարկումների արդյունքում պարզվել է, որ որոշ ջերմատներ շահագործման կհանձնվեն պետական աջակցություն տրամադրելու վերաբերյալ պայմանագրերով սահմանված ժամկետներից շուտ։




